
పరమయోగివిలాసము.












గోలకుంజములు నంకోలకుంజములుఁ 

బాలమ్రాఁకులును రెప్పాలమ్రాఁకులును 

గనుపట్టురావులు గంగరావులును 

గొన బైనతేకులు గుముదుతేకులును 

గలుగొట్టు రేఁగులు గంగ రేఁగులును 

దలుకొత్తు నిమ్మలు దాడినిమ్మలను 

గుదిగొన్నజువ్వులు కొండజువ్వులును 

ముదిరినమోదుగుల్ ములుమోదుగులును

మొదలైనతరులతాముఖములఁ గలిగి 

పదివేలతెఱఁగులఁ బ్రబలి యెంతయును 

స్వర్గంబువనములఁ జౌక పుట్టించు 

భార్గవువనములోపలి కేగుదెంచి 

యచ్చరపూఁబోఁడి యచ్చట నిలిచి 

వచ్చిన తనతోడివనితలు మెచ్చఁ 

గట్టాణిముత్యాలఁ గనుపట్టుచున్న 

బొట్టు మిక్కిలి నొఱపుగ సవరించి 

నటనగాఁ జిన్నారినామంబుఁ దీర్చి 

బటువుగాఁ బచ్చలపతకంబుఁ జేర్చి 

కొనబుగాఁ గప్పారుకొప్పుఁ గీలించి 

మినుకుగా మేదీఁగె మృగమదం బలఁది

